
 
 
 

 
MØTEINNKALLING 

 
 

Utval: Komite for næring, kultur og idrett 
Møtestad: Formannskapssalen Herøy rådhus 
Dato: 15.02.2016 
Tid: 16:00 

 
 
Melding om forfall til tlf. 70081300. 
 
Forfall til møter i kommunale organer skal vere gyldig i hht. Lov om kommuner og 
fylkeskommuner § 40, nr. 1. 
 
Varamedlemer som får tilsendt sakliste, skal ikkje møte utan nærare innkalling.    
 
 _____________________________________________________________________ 
 
 
Dersom du ønskjer din habilitet vurdert i ei sak, må du melde skriftleg frå til 
politisk sekretariat om dette i god tid før møtet (Forvaltningslova § 8, 3. ledd). 
 
 
 
Kulturleiar Eileen Gjerde vil orientere om si avdeling. 
 
Reglement for komiteen følgjer vedlagt som referatsak. 
 
 
 
Fosnavåg, 08.02.16 
 
 
Stig Arne H. Sævik 
leiar 



 
 

 
 
 

SAKLISTE: 
 

Saksnr Innhold 

PS 1/16 Godkjenning av innkalling og sakliste 

PS 2/16 Protokoll frå førre møte 

PS 3/16 Referatsaker 

PS 4/16 Tertialrapportering pr 01.01.2016. 



 

 Referatsaker 

RS 1/16 Reglement for Herøy formannskap og 
komiteane 

RS 2/16 Tilskot til 17. mai 2015 på Moltustranda 
Grendahus 

RS 3/16 Tilskot til 17. mai 2015 på Bergsøy 

Rådmannen 

 

SAKSFRAMLEGG 

  
 

Sakshandsamar: OJK Arkivsaknr: 2016/45 
    Arkiv: 210 

                              
 

Utvalsaksnr Utval Møtedato 

23/16 Formannskapet 09.02.2016 

5/16 Komite for Helse og omsorg 11.02.2016 

6/16 Komite for oppvekst 27.01.2016 

4/16 Komite for næring, kultur og idrett 15.02.2016 

5/16 Maritim og teknisk komite 26.01.2016 

 Kommunestyret 18.02.2016 
 
 
 
TERTIALRAPPORTERING PR 01.01.2016.     
 

Møtebehandling: 

Rådmannen si tilråding vart samrøystes vedteken. 
 

Tilråding i Komite for oppvekst - 27.01.2016  

 
Kommunestyret har ikkje merknader til tertialrapporten slik han ligg føre. 
 
 
 
 
Tilråding: 
 
Kommunestyret har ikkje merknader til tertialrapporten slik han ligg føre. 
 
 
 

 

 
 
 
Særutskrift: 

- Rådmannen si leiargruppe 
- Kommunerevisjonen 

Vedlegg: 
 

- Tertialrapport frå rådmannens leiargruppe 
 
 
Saksopplysningar: 
 
Saka gjeld tertialrapport pr. 01.01.2016. 
 
Bakgrunn 
I K-sak 53/02 vart det vedteke reglement for rapportering av løpande drift og 
prosjekt. Etter dette skal det rapporterast kvart tertial på sjukefråvær, teneste, vedtak 
og prosjekt. 
 
Sjukefråvær 
Kommunestyret har i K-sak 17/03 vedteke:  
 

"Herøy kommune teiknar samarbeidsavtale med trygdeetaten for eit meir 
inkluderande arbeidsliv. Samarbeidsavtalen skal gjelde frå 1 april 2003." 

 
Eit av føremåla med samarbeidsavtalen er å få ned sjukefråværet. For å følgje med 
utviklinga i sjukefråværet skal det rapporterast for dette kvart tertial.  
 
IA- avtalen vart resignert. Partane er NAV Arbeidslivssenter, 
arbeidstakarorganisasjonane ved Fagforbundet lokalt og arbeidsgjevar ved 
rådmannen.  

 
Vedtaksrapportering 
Vedtaksrapportering omfattar oppfølging av vedtak fatta i politiske organ. På denne 
måten skal formannskapet og kommunestyret kvart tertial få ei oppdatering på kor 
langt ein har kome i oppfølginga. 

 
Tenesterapportering 
Denne rapportering omfattar avvik i kommunen si oppfølging av innbyggarane sine 
rettar etter lovverk, lokale vedtekter, retningsliner og vedtak. Avviket kan vere 
registrert i form av avviksrapportar frå medarbeidarar, rapport frå tilsynsorgan, 
revisjonsrapportar eller som klage frå innbyggarane. 
 
Prosjektrapportering 
Det er utarbeidd prosedyrar for planlegging og gjennomføring av anlegg og 
byggeprosjekt frå eit prosjekt vert planlagt, finansiert, lagt ut på tilbod/innhenta tilbod, 
gjennomført og til det er avslutta (inklusive sluttrekneskap). Status for dei ulike 
prosjekta skal rapporterast.  
 
Vurdering og konklusjon: 
 
Det er viktig at rådmannen får tilbakemelding. Det gjeld både struktur og innhald. 
Rådmannen vi då prøve å tilpasse seinare rapportar i forhold til tilbakemeldingane. 

Fosnavåg, 11.01.2016 
 
 
Olaus-Jon Kopperstad  
Rådmann  
 
 
 
 
 



KULTURAVDELINGA 
Kulturleiar Eileen Gjerde 

 

 

1. VIKTIGE HENDINGAR SISTE TERTIAL 

Avdelinga rapporterer særleg om fylgjande hendingar innafor sitt ansvarsområde: 

 

Folkebiblioteket 

- Etablering av aktiviteten «Språkkafé». Aktiviteten har som mål å skape ein 

møteplass for menneske som ynskjer å praktisere norsk. Metoden for å oppnå 

dette er samtalar, lekselesing, avislesing, spel osv. mellom norsktalande 

språkvertar og deltakarar. Ope for alle. 
- Samarbeidsprosjekt med studentar frå Høgskulen i Volda for utvikling av 

folkebiblioteket som arena for offentlig samtale og debatt. Satsinga er forankra 

i ny folkebiblioteklov frå 2014.  

- Bokboksar og lesestunder på Herøy kystmuseum ifm. arrangementet «Jul på 

Herøy». 

 

Frivilligsentralen 

- Har bidrege med ressursar i Herøy kystmuseum sitt arrangement «Jul på 

Herøy». 

- Gjennomføring av årets TV-aksjon til inntekt for Regnskogfondet. 

 

Ungdomsseksjonen 

- MOT-arbeid i skulane. 

- Gjennomføring av PIR-festival for ungdom på Herøy kulturhus. 

- Juleball for psykisk utviklingshemma på kulturhuset i regi av Ungdomsrådet og 

i samarbeid med frivilligsentralen. 

  

Kulturkontoret 

- Rutinar og avtalar knytt til konserthus og kino. 

- Reetablering av strategigruppa «Forebyggande arbeid for born og unge» i 

samarbeid med fleire avdelingar. 

- Utarbeiding av skilting og skjøtselsplan ved Herøy kystmuseum i samarbeid 

med MR fylke, kyrkja og museet. 

- Fagdag i kulturavdelinga med tema informasjon og kommunikasjon på sosiale 

mediar. 

- I samarbeid med eigarstyret på Herøy kystmuseum, bidrege med ressursar i 

arrangementet «Jul på Herøy». Målet med arbeidet har vore auka aktivitet og 

fleire besøkjande til garden. 

 

Konserthus og kino 



- Deltaking i nettverk for dans- og scenekunst for å kunne tilby publikum i 

regionen særlege opplevingar innan desse felta. 

- Etablering av utstyr som gjer det mogleg å satelittoverføre aktuelle 

arrangement frå inn- og utland. 

- Rutinar og avtalar knytt til konserthus og kino og med samarbeidspartar. 

- Planlegging av vårsemesteret ved konserthuset. 

 

Kulturhus og idrettshall 

- Veilede publikum ved kulturhuset for å unngå parkering i gangsoner som 

skapar farlige situasjonar for mjuke trafikantar. 

 

 

2. VEDTAKSRAPPORT 

Vedtaksrapporten omfattar vedtak frå:  

 

Komiteen for næring, kultur og idrett 

 18. mai 2015: 

42/15 SØKNAD OM KULTURMIDLAR – UNDERSKOTSGARANTI, HERØY 
MÅLLAG 

Vedtak 1. Herøy Mållag får tilsegn om underskotsgaranti på kr. 5 340 til 
arrangementet Litteratur og Quiz på Madelynn Coffee 22.10.2015. 

2. Tilskotet kan utbetalast når det ligg føre rekneskap for 
arrangementet. 

3. Tilskotet skal dekkjast over post 14700.4011.377 Disposisjonspost. 

Status Avslutta. 

Framdrift Tilskotet er utbetalt. 

 

43/15 SØKNAD OM KULTURMIDLAR – SKILTING OG MERKING, BERGSØY 
IDRETTSLAG 

Vedtak 1. Bergsøy Idrettslag Trimgruppa får tilsegn om kr. 10 500 til skilting og 
merking av Heid-løypa. Det skal sendast melding til kommunen når 
prosjektet/turruta er merka, skilta og registrert.. 

2. Tilskotet kan utbetalast når det ligg føre fakturaoversikt for 
arrangementet. 

3. Tilskotet skal dekkjast over investeringsbudsjettet, «Merking av 
turstiar i Herøyfjella».. 

Status Avslutta. 

Framdrift Tilskotet er utbetalt. 

 

  



Komiteen for næring, kultur og idrett 12. okt. 2015: 

57/15 SØKNAD OM KULTURMIDLAR, OPPUSSING AV MINNESTEIN 

Vedtak Komiteen for næring, kultur og idrett oppfordrar Herøy kyrkjelege 
fellesråd til å pusse opp minnesteinen på Herøy gamle kyrkjestad over 
dei falne etter Goksøyr-ulykka.  
 
Tiltaket kan gis tilskot frå kulturmidlane etter føregåande søknad frå 
fellesrådet. 

Status Avslutta. 

Framdrift  

 

58/15 SØKNAD OM KULTURMIDLAR - DISPOSISJONSPOST, NORGES 
BLINDEFORBUND MØRE OG ROMSDAL 

Vedtak 1. Norges Blindeforbund Møre og Romsdal gis tilsegn om tilskot på kr. 1 000 
til lydavis for blinde og svaksynte i Møre og Romsdal.  
 
2. Tilskotet skal dekkjast over post 14700.4011.377 Disposisjonspost. 

Status Avslutta. 

Framdrift Tilskotet er utbetalt. 

 

59/15 SØKNAD OM KULTURMIDLAR - PROSJEKTMIDLAR, JØSOK OG 
KLEPPE FORSAMLINGSHUS 

Vedtak 1. Jøsok og Kleppe Forsamlingshus får tilsegn om tilskot på kr. 23 172 til 
forbetring og drenering av forsamlingshuset.  
 
2. Tilskotet kan utbetalast når det ligg føre kvitteringar for gjennomført 
prosjekt. 
  
3. Tilskotet skal dekkjast over 14700.4011.231 Prosjektmidlar. 

Status  

Framdrift Tilskotet vert utbetalt når førutsetningane er oppfylte. 

 

60/15 SØKNAD OM KULTURMIDLAR - KURS, HERØY JANITSJAR 

Vedtak 1. Herøy Janitsjar får tilsegn om tilskot på kr. 18 300 til kurs for eigne 
medlemer ifm. øvingshelga den 26-27.sept. 2015.  
 
2. Tilskotet kan utbetalast når det ligg føre rekneskap for kurset. 
  



3. Tilskotet skal dekkjast over post 14700.4011.377 Disposisjonspost. 

Status Avslutta. 

Framdrift Tilskotet er utbetalt. 

 

61/15 SØKNAD OM KULTURMIDLAR - DISPOSISJONSPOST, SANDE 
SOGELAG 

Vedtak Komiteen for næring kultur og idrett finn ikkje å kunne gje tilskot til å gi ut 
boka «Fotograf Olaf Storegjerde» då søknaden fell utanfor retningslinene 
for tildeling av tilskot av kulturmidlane i Herøy kommune. 

Status Avslutta. 

Framdrift Tilskotet er utbetalt. 

 

62/15 SØKNAD OM KULTURTILSKOT - DISPOSISJONSPOST, 
KULTURHELG I MOLDE 2015 

Vedtak 1. Inntil ni deltakarar på Kulturhelga i Molde får tilskot på kr. 2 000 per. 
person.  
 
2. Tilskotet kan utbetalast når det ligg føre kvitteringar for reise, opphald 
og kursavgift.  
 
3. Tilskotet vert utbetalt over post 14700.4011.377 Disposisjonspost. 

Status Avslutta. 

Framdrift Tilskotet er utbetalt. 

 

63/15 SØKNAD OM KULTURMIDLAR - UNDERSKOTSGARANTI, KONSERT 
I HERØY KYRKJE I HØVE ALLHELGENSDAG 

Vedtak 1. Herøy sokn får tilsegn om underskotsgaranti på kr. 4 000 til 
arrangementet Kyrkjekonsert i høve allehelgensdag den 31.10.2015.  
 
2. Tilskotet kan utbetalast når det ligg føre rekneskap for arrangementet.  
 
3. Tilskotet skal dekkjast over post 14700.4011.377 Disposisjonspost. 

Status Avslutta. 

Framdrift Tilskotet er utbetalt. 

 

  



Komiteen for næring, kultur og idrett 30. nov. 2015: 

72/15 IDRETTSFUNKSJONELL FØREHANDSGODKJENNING AV 
GAPAHUK PÅ TVERRFJELLET 

Vedtak Herøy kommune førehandsgodkjenner plan om gapahuk på Tverrfjellet, 
med vilkår nemnt i saksutgreiinga. 

Status Avslutta. 

Framdrift  

 

73/15 SØKNAD OM KULTURMIDLAR - DISPOSISJONSPOST, 
TOFTETUNET - MYKLEBUSTTUNET 

Vedtak 1. Toftetunet – Myklebusttunet får tilskot til dekning av 22 t. til 
støttekontakt, samt til dekning av køyreutgifter i høve deltaking dei 
aktuelle dagane av Herøyspelet 2015.  
 
2. Tilskotet vert utbetalt når timelister og reiserekningar ligg føre.  
 
3. Tilskotet vert dekt over post 14700.4011.377 Disposisjonspost 

Status Avslutta. 

Framdrift Tilskotet vert utbetalt når førutsetningane er oppfylte. 

 

74/15 SØKNAD OM KULTURMIDLAR - PROSJEKT, SKILTING OG 
MERKING AV TURLØYPER 

Vedtak 1. Komiteen for næring, kultur og idrett gir tilsegn om tilskot som fylgjer:  
    a. Pensjonistlaga i Herøy, kr. 30 000 til oppsetting av kvilebenker   
langs rundløype i tilknyting til begge sjukheimane.  
    b. Tjørvåg idrettslag, kr. 20 000 til skilting-merking av turstiar i Myrvåg 
og Tjørvåg  
    c. Heida Vel, kr. 10 500 til skilting - merking av Heid tursti  
 
2. Tilskot kan utbetalast når det ligg føre fakturaoversikt for det enkelte 
prosjekt.  
 
3. Tilskota skal dekkjast over post 14700.4011.231 Prosjektmidlar. 

Status Avslutta. 

Framdrift Tilskotet er utbetalt. 

 

75/15 SØKNAD OM KULTURMIDLAR - DISPOSISJONSPOST, HERØY 
MÅLLAG 



Vedtak 1. Herøy Mållag får tilsegn om auke i underskotsgaranti på kr. 3 721 til 
arrangementet Litteratur & Quiz som vart gjennomført på Fosnavåg 
konserthus 22.10.2015.  
 
2. Tilskotet skal dekkjast over post 14700.4011.377 Disposisjonspost. 

Status Avslutta. 

Framdrift Tilskotet er utbetalt. 

 

76/15 SØKNAD OM KULTURMIDLAR - DISPOSISJONSPOST, 
BARNEHAGEVEKA 2015 

Vedtak 1. Barnehageveka 2015 gis eit tilskot på kr. 16 500 til dekning av 
teaterframsyning for barnehageborn.  
 
2. Tilskotet vert dekt over post 14700.4011.377 Disposisjonspost. 

Status Avslutta. 

Framdrift Tilskotet er utbetalt. 

 

 

Kommunestyret 30. apr. 2015: 

 

48/15 KYSTPILEGRIMSLEIA 

Vedtak 1. Kommunestyret er positive til prosjekt Kystpilegrimsleia, og ynskjer å 
ha ei synleg rolle i satsinga.  
 

2. Kommunestyret ynskjer at Herøy gard skal vere fyrtårnet for den 
lokale satsinga på Kystpilegrimsleia.  
 

3. Kommunestyret ynskjer ei prosjektgruppe med ein representant kvar 
frå: Herøy kyrkje, Herøy kystmuseum, Herøy Næringsforum 
v/reiselivsgruppa og kulturkontoret. Andre ressursar vert involvert 
etter behov.  
 

4. Kulturleiar har ansvar for koordinering av gruppa. 

Status Pågår. 
 
Delteke i møte med initiativtakarar av pilegrimsvandringa «Sunnmørsleia» 
m.fl.. 
Evaluering av årets- og planlegging av neste års pilegrimsaktivitetar ifm. 
Herøyspelet. Samarbeid med kyrkjene. 
 
Kommunen har ikkje motteke informasjon frå prosjektleiar eller 
fylkeskommune i denne perioden. 



Avventer utnemning av representant frå Herøy Næringsforum 
reiselivsgruppa til prosjektgruppa. 

Framdrift Vidare oppfylging av prosjektet i regi av prosjektgruppa og saman med ulike 
samarbeidspartar. 

 

Kommunestyret 24. sep. 2015: 

111/15 ÅRSMELDING OG REKNESKAP HERØY FRIVILLIGSENTRAL 2014 

Vedtak Årsmelding og rekneskap for Herøy Frivilligsentral 2014 vert godkjend. 

Status Avslutta. 

Framdrift  

 

 

Kommunestyret 10.des. 2015: 

111/15 AVGRENSA REVIDERING AV "PRIORITERT 
HANDLINGSPROGRAM" I KOMMUNEDELPLAN FOR IDRETT, 
FYSISK AKTIVITET OG FRILUFTSLIV 2015- 2018 

Vedtak Herøy kommune vedtek i medhald av Pbl. §11-4 å gjere ei avgrensa 
revidering av kommunedelplanen for idrett, fysisk aktivitet og friluftsliv 
2015-2018 slik det ligg føre. 

Status Avslutta. 

Framdrift  

 

 

3. TENESTERAPPORTERING 

 

Intern avviksrapportering 

 

Det er meldt slike avvik til anna avdeling: 

Etterslep frå eigedomsavdelinga på leveransar til vår avdeling:  

- rehabilitering av lokale i fritidsklubben etter fleire vannlekkasjar ifm bygginga 

av Sunnmørsbadet. Konsekvens av forseinkinga er at fritidsklubben har vore 

stengt for aktivitet med unntak av PU-klubb, også etter at badet opna våren 

2015. Utbetring gjennomført nov/des. 

- etablering hensiktsmessig tilgang til lagerrom for materiell og utstyr knytt til 

idrettshallen. Konsekvens av forseinkinga er at avdelinga ikkje får tatt vare på 

og rydda utstyr vekk frå fellesareal og rømingsvegar, samt lager til andre 

formål. 

- planlagd flytting av IKT-avdelinga for å gje plass til frivilligsentralen på 



kulturhuset. Konsekvens av forseinkinga er at vi ikkje oppnår forventa 

reduksjon i husleigekostnader for sentralen, og tilsvarande auke i 

husleigeinntektene ved kulturhuset. I påvente av avklaring kan ikkje planlagd 

areal nyttast. 

 

Det er meldt slike avvik i Compilo (Kvalitetslosen) siste tertial: 

Ingen. 

 

Avvik frå offentlege tilsynsorgan. 

Ingenting å rapportere.  

 

Pålegg frå offentlege tilsynsorgan 

Ingenting å rapportere.  

 

Utviklingsarbeid 

Det er sett i verk fylgjande utviklingsoppgåver innafor avdelinga sitt ansvarsområde: 

 

God og hensiktsmessig leiing og drift av kulturhuset og idrettshallen. 

Saka vart fremja for kommunestyret før sommaren.  

Avdelinga arbeider med avklaringar og tiltak knytt til saka. 

REGLEMENT FOR HERØY FORMANNSKAP, MARITIM OG TEKNISK KOMITE, 
KOMITE FOR NÆRING, KULTUR OG IDRETT, KOMITE FOR HELSE OG 
OMSORG, KOMITE FOR OPPVEKST (K-sak 79/12) 
 
§ 1 GENERELL INSTRUKS 
Herøy formannskap, Maritim og teknisk komite, komite for næring, kultur og idrett, 
komite for helse og omsorg og komite for oppvekst skal følgja lov og føresegner og - 
så langt det høver - dei reglar og retningsliner for sakshandsaming, møteorden og 
møtestyring m.m. som er fastsett i  Reglement for Herøy kommunestyre. 
 
§ 2 VAL 
2.1 Herøy formannskap 
Formannsskapet skal ha 9 medlemar. Medlemane i formannsskapet skal veljast av 
og mellom medlemane i kommunestyret ved høvetalsval. Ordførar og varaordførar er 
høvesvis leiar og nestleiar. Formannskapet vert vald først i konstituerande møte i 
kommunestyret. Deretter vert ordførar og varaordførar vald. 
 
2.2 Maritim og teknisk komite 
Komiteen skal ha 7 medlemar. Medlemane i Maritim og teknisk komite skal veljast av 
og mellom medlemane og varamedlemene i kommunestyret ved avtaleval med 
mindre nokon i kommunestyret krev høvetalsval. Leiar og nestleiar vert valde av 
kommunestyret mellom kommunestyret sine faste medlemar. 
 
Talet på varamedlemer for kvar gruppe skal svare til talet på medlemer gruppa skal 
ha, med tillegg av to. 
 
2.3 Komite for næring, kultur og idrett 
Komiteen skal ha 7 medlemar. Medlemane i komite for næring, kultur og idrett skal 
veljast av og mellom medlemane  og varamedlemene i kommunestyret ved 
avtaleval med mindre nokon i kommunestyret krev høvetalsval. Leiar og 
nestleiar vert valde av kommunestyret mellom kommunestyret sine faste medlemar. 
 
Talet på varamedlemer for kvar gruppe skal svare til talet på medlemer gruppa skal 
ha, med tillegg av to. 
 
2.4 Komite for helse og omsorg 
Komiteen skal ha 7 medlemar. Medlemane i komite for helse og omsorg skal veljast 
av og mellom medlemane i og varamedlemene i kommunestyret ved avtaleval 
med mindre nokon i kommunestyret krev høvetalsval. Leiar og nestleiar vert 
valde av kommunestyret mellom kommunestyret sine faste medlemar 
 
Talet på varamedlemer for kvar gruppe skal svare til talet på medlemer gruppa skal 
ha, med tillegg av to. 
 
2.5 Komite for oppvekst 
Komiteen skal ha 7 medlemar. Medlemane i komite for oppvekst skal veljast av og 
mellom medlemane og varamedlemene i kommunestyret ved avtaleval med 
mindre nokon i kommunestyret krev høvetalsval. Leiar og nestleiar vert valde av 
kommunestyret mellom kommunestyret sine faste medlemar 
 



Talet på varamedlemer for kvar gruppe skal svare til talet på medlemer gruppa skal 
ha, med tillegg av to. 
 
§ 3 GENERELLE PLIKTER 
Formannskapet og komiteane har på kommunestyret sine vegner det 
folkevalde leiingsansvar innanfor sine fagområde og skal sjå til:  

 at oppgåvene vert løyste på ein effektiv og god måte  
 at løyvde midlar vert nytta i samsvar med føremålet 
 at det er etablert gode rapporteringsrutinar 

 
§ 4 HERØY FORMANNSKAP SINE OPPGÅVER 
4.1 Saksområde 
 
Under føresetnad av at arbeidet ikkje er delegert vidare ti l rådmannen, skal 
formannskapet handsama og gjera vedtak eller gje innstilling til kommunestyret i 
saker som gjeld: 

 Heilskapsplanlegging ( Kommuneplanarbeidet ) og større tverrsektorielle 
planer. 

 Reguleringplanar 
 Miljøoppgåver 
 Beredskap 
 Organisasjonsutvikling og arbeidsgjevarpolitikk 
 Politiske leiings- og samordningsoppgåver, inklusivt samarbeid med andre 

kommunar. 
 Leie og samordne arbeidet med økonomiplanen og leggja fram forslag til 

økonomiplan og årsbudsjett jfr. Kommunelova §§§ 44, 45 og 46. 
 Finansforvaltning. 
 Saker med økonomisk konsekvens går via formannsskapet og evt. vidare til 

kommunestyret 
 Kjøp av kommunale tomter og eigedomar og tildelinga av industritomter. 
 Andre saker etter tilvising frå ordføraren 
 Kommune, fylkes- og stortingsval (valstyre) 
 Grunnkjøp, oreigning og liknande. 
 Saker etter Alkohollova. 
 Startlån  
 Flyktning og innvandrarspørsmål 
 Andre prinsipielle saker som ikkje er lagt til andre utval 
 

Formannskapet har det politiske ansvaret for oppfølging av følgjande funksjonar i 
kommunen: 
 
 Generell service og informasjon til innbyggjarane 
 Administrativ leiing 
 Politisk organisering og styring 
 
Formannskapet arbeider elles med saker som ikkje er delegert til andre eller som 
ikkje ligg til kommunestyret sjølv. 
 
4.2 Generelt mynde 



Formannskapet syter for utarbeiding av og lagar innstilling i dei sakene som berre 
kommunestyret avgjer: 
 
 Kommuneplanen 
 Økonomiplan og handlingsprogram 
 Areal- og temaplanar. 
 Reguleringsplanar 
 Årsbudsjett og alle vesentlege endringar i dette  
 Oppretting av nye, nedlegging av eksisterande eller vesentleg endringar i 

kommunen sitt tenesteti lbod 
 Skatte- og avgiftsvedtak 
 Kommunen sin årsrekneskap 
 Årsmelding/årsrapport 
 Kommunen si politiske organisering og hovudlinene i kommunen si 

administrative organisering og styring 
 Prosjektrekneskap/-rapport for kommunen sine investeringsprosjekt større enn 

500.000 kroner 
 Periodevis rapportering 
 Bevillingssaker (alkoholsaker) 
 
Formannskapet gjer vedtak i prinsipielle saker og innstiller i saker som skal til 
kommunestyret. 
 
Formannskapet kan: 
 Gje politiske retningsliner innanfor arbeidsområdet sitt for administrasjonen si 

handtering av enkeltsaker etter delegert mynde. 
 Be om rapport innanfor arbeidsområdet sitt frå administrasjonen om kva for saker 

eller utval av saker som er avgjort etter delegert mynde. 
 Avgjere saker innanfor arbeidsområdet sitt som rådmannen ønskjer å løfte til eit 

overordna politisk styringsorgan. 
 
Formannskapet har mynde til å gjere vedtak i saker som skulle vere avgjort av eit 
anna organ når det er nødvendig å gjere vedtak så raskt at det ikkje er tid til å 
innkalle dette (kommunelova § 13 pkt. 1). 
 
4.3 Mynde i lovsaker 
Formannskapet gjer vedtak i enkeltsaker innanfor alle særlovsområde så langt dette 
myndet ikkje er delegert til anna organ eller administrasjonen. 
 
4.4 Mynde i økonomiske saker 
Formannskapet fører eit overordna tilsyn med ressursbruken og budsjettstyringa i 
kommunen. 
 
Formannskapet kan overføre driftsmidlar mellom kommunen sine einingar 
(rammeområde) når dette ikkje fører til vesentlege endringar i  årsbudsjettet eller er i 
strid med føresetnader for budsjettet. 
 
Formannskapet disponerer løyvinga på kontoen for tilleggsløyvingar innanfor 
føresetnadene i avsnittet ovanfor. 



 
Formannskapet kan omgjere avsetjingar og gjere strykingar så langt det er 
nødvendig for å gjere opp rekneskapen utan underskot. 
 
Formannskapet godkjenner prosjektrekneskap/-rapport for kommunen sine 
investeringsprosjekt mindre enn 500.000 kroner. I tilfelle kapitalrekneskapen si 
inntektsside må aukast som følgje av prosjektet (tilleggsfinansiering), må 
kommunestyret sjølv vedta dette. 
 
4.5 Fullmakt – hastesaker 
Formannskapet har mynde til å treffa vedtak i saker som ordinært skulle ha vore 
avgjort av kommunestyret, i dei høve når det er turvande å treffa vedtak så raskt at 
det ikkje er tid til å innkalla kommunestyret, jfr. Kommunelova l. § 13 pkt. 1. 
 
4.6 Overprøving av saker 
Tre eller fleire medlemer - frå formannskapet - kan krevja at eit vedtak som i 
utgangspunktet er delegert og endeleg, skal kunna overprøvast av overordna organ 
(kommunestyret) både med omsyn til den skjønsmessige avgjerd og om vedtaket er i 
samsvar med lov, føresegner og dette reglementet. Krav må setjast fram i same 
møte. Organet kan, dersom særleg sterke grunnar og tidsomsyn krev det, med  
vanleg fleirtal vedta at krav om overprøving etter dette punkt, ikkje skal ha 
oppsetjande verknad. 
 
§ 5 MARITIM OG TEKNISK KOMITE SINE OPPGÅVER 
5.1 Saksområde 
 
Komiteen skal ha spesielt fokus på utvikling av lokalsamfunnet. 
 
Maritim og teknisk komite får på vegne av kommunestyret følgjande ansvar og 
mynde: 
 

 Mynde til å ivareta kommunen sitt ansvar og mynde etter Lov om havner og 
farvann med tillegg av evt. foresegner, så langt det kan delegerast av 
kommunestyret 

 Uttaleorgan i saker som går på maritimt retta utdanning. 
 Uttaleorgan med omsyn til bruk av sjøområda innafor hamnedistriktet (fiskeri, 

oppdrett m.v.). 
 Uttaleorgan i saker som har noko å seie for dei maritime interessene i brei 

skala. 
 Maritimt og teknisk komite vi l ut over dette kunne ta opp eller ta initiativ til 

drøfting av alle typar saker som har konsekvensar for martimt retta verksemd. 
 Ansvar og mynde etter veglova så langt dette kan delegerast av 

kommunestyret. 
 Mynde til å vedta dispensasjonar etter plan- og bygningslova, jfr § 19-4. 
 Mynde til å gjere vedtak i prinsipielle byggesaker. 
 Ansvar og mynde etter Lov om konsesjon ved erverv av fast eigedom 

(konsesjonslova) så langt dette kan delegerast av kommunestyret. 
 Mynde til å gjere vcdtak om frådeling etter jordlova  
 Mynde til å gjere vedtak i stadnamnsaker. 



 Innstille til kommunestyret i saker om prioritering av løyvingar til fast 
dekke, veglys m.m. 

 Matrikkel 
 Motorferdsel i utmark 
 Vassressursar/vassforsyning 
 Trafikktrygging/trafikktryggingsplan 
 Kloakkrammeplan 

 
Generelt mynde 
Maritim og teknisk komite gjer vedtak i prinsipielle saker og innstiller i saker som skal 
til kommunestyret. 
 
Komiteen har uttalerett i forhold til overordna planverk som grip inn i komiteen 
sitt arbeidsområde. 
 
Komiteen avgjer som 1. instans, i dei enkeltsakene innan overnemnde 
ansvarsområde, der avgjerdsrett ikkje er delegert til rådmannen eller gjennom særlov 
til fagperson. 
 
Maritim og teknisk komite kan: 

 Gje politiske retningsliner innanfor arbeidsområdet sitt for administrasjon si 
handtering av enkeltsaker etter delegert mynde. 

 Be om rapport innanfor arbeidsområdet sitt frå administrasjonen om kva for 
saker eller utval av saker som er avgjort etter delegert mynde. 

 Avgjere saker innanfor arbeidsområdet sitt som rådmannen ønskjer å løfte til 
eit overordna politisk styringsorgan. 

 
Komiteen rapporterer direkte til kommunestyret, men saker med økonomisk 
konsekvens går via formannsskapet og vidare til kommunestyret 
 
§ 6 KOMITE FOR NÆRING, KULTUR OG IDRETT SINE OPPGÅVER 
6.1 Saksområde 
 
Komiteen skal ha spesielt fokus på utvikling av lokalsamfunnet. 
 
Komite for næring, kultur og idrett får på vegne av kommunestyret følgjande ansvar 
og mynde: 
 

 Strategisk næringsutvikling/næringsetablering 
 Gjere vedtak om tilskot frå kommunalt næringsfond 
 Gjere vedtak om tilskot frå RDA- midlar 
 Gjere vedtak om tilskot frå kulturmidlar  
 alt allment kulturarbeid  
 kulturminne 
 kulturbygg og idrettsanlegg  
 bibliotektenester 
 kultur- og bygningsvern  
 fritidsklubbar  
 idrett  



 friluftssaker 
 reiseliv 

 
Generelt mynde 
Komite for næring, kultur og idrett gjer vedtak i prinsipielle saker og innsti ller i saker 
som skal til kommunestyret. 
 
Komiteen har uttalerett i forhold til overordna planverk som grip inn i komiteen 
sitt arbeidsområde. 
 
Komiteen avgjer som 1. instans, i dei enkeltsakene innan overnemnde 
ansvarsområde, der avgjerdsrett ikkje er delegert til rådmannen eller gjennom særlov 
til fagperson. 
 
Komite for næring, kultur og idrett kan: 

 Gje politiske retningsliner innanfor arbeidsområdet sitt for administrasjon si 
handtering av enkeltsaker etter delegert mynde. 

 Be om rapport innanfor arbeidsområdet sitt frå administrasjonen om kva for 
saker eller utval av saker som er avgjort etter delegert mynde. 

 Avgjere saker innanfor arbeidsområdet sitt som rådmannen ønskjer å løfte til 
eit overordna politisk styringsorgan. 

 
Komiten rapporterer direkte til kommunestyret, men saker med økonomisk 
konsekvens går via formannskapet og vidare til kommunestyret. 
 
§ 7 KOMITE FOR HELSE OG OMSORG SINE OPPGÅVER 
 
Komiteen skal ha spesielt fokus på utvikling av tenestetilbodet og den 
kommunale tenesteproduksjonen, her under kvalitet, omfang, service, 
brukarundersøkingar, serviceerklæringar og liknande 
Komiteen helse og omsorg får på vegne av kommunestyret følgjande ansvar og 
mynde: 
 

 kommunale helseoppgåver  
 pleie- og omsorgsoppgåver  
 sosiale tenester 
 barnevern  
 rusmiddelproblematikk  
 tiltak for funksjonshemma  

 
Generelt mynde 
Komite for helse og omsorg gjer vedtak i prinsipielle saker og innstiller i saker som 
skal til kommunestyret. 
 
Komiteen har uttalerett i forhold til overordna planverk som grip inn i komiteen 
sitt arbeidsområde. 
 
Komiteen avgjer som 1. instans, i dei enkeltsakene innan overnemnde 
ansvarsområde, der avgjerdsrett ikkje er delegert til rådmannen eller gjennom særlov 
til fagperson 



 
Komite for helse og omsorg kan: 

 Gje politiske retningsliner innanfor arbeidsområdet sitt for administrasjon si 
handtering av enkeltsaker etter delegert mynde. 

 Be om rapport innanfor arbeidsområdet sitt frå administrasjonen om kva for 
saker eller utval av saker som er avgjort etter delegert mynde. 

 Avgjere saker innanfor arbeidsområdet sitt som rådmannen ønskjer å løfte til 
eit overordna politisk styringsorgan. 

 
Komiten rapporterer direkte til kommunestyret, men saker med økonomisk 
konsekvens går via formannskapet og vidare til kommunestyret. 
 
 
§ 8 KOMITE FOR OPPVEKST SINE OPPGÅVER 
 
Komiteen skal ha spesielt fokus på utvikling av tenestetilbodet og den 
kommunale tenesteproduksjonen, her under kvalitet, omfang, service, 
brukarundersøkingar, serviceerklæringar og liknande. 
 
Komiteen for oppvekst får på vegne av kommunestyret følgjande ansvar og mynde: 

 grunnskule  
 barnehage  
 skulefritidsordning  
 vaksenopplæring  
 PP-tenester  
 Kulturskule 

 
Generelt mynde 
Komite for oppvekst gjer vedtak i prinsipielle saker og innsti ller i saker som skal ti l 
kommunestyret. 
 
Komiteen har uttalerett i forhold til overordna planverk som grip inn i komiteen 
sitt arbeidsområde. 
 
Komiteen avgjer som 1. instans, i dei enkeltsakene innan overnemnde 
ansvarsområde, der avgjerdsrett ikkje er delegert til rådmannen eller gjennom særlov 
til fagperson. 
 
Komite for oppvekst kan: 

 Gje politiske retningsliner innanfor arbeidsområdet sitt for administrasjon si 
handtering av enkeltsaker etter delegert mynde. 

 Be om rapport innanfor arbeidsområdet sitt frå administrasjonen om kva for 
saker eller utval av saker som er avgjort etter delegert mynde. 

 Avgjere saker innanfor arbeidsområdet sitt som rådmannen ønskjer å løfte til 
eit overordna politisk styringsorgan. 

 
Komiteen rapporterer direkte til kommunestyret, men saker med økonomisk 
konsekvens går via formannskapet og vidare til kommunestyret. 
. 
§ 9 GENERELT FOR KOMITEANE    



9.1 Overprøving av saker 
Tre eller fleire medlemer - frå komiteane - kan krevja at eit vedtak som i 
utgangspunktet er delegert og endeleg, skal kunna overprøvast av overordna organ 
(kommunestyret) både med omsyn til den skjønsmessige avgjerd og om vedtaket er i 
samsvar med lov, føresegner og dette reglementet. Krav må setjast fram i same 
møte. Organet kan, dersom særleg sterke grunnar og tidsomsyn krev det, med 
vanleg fleirtal vedta at krav om overprøving etter dette punktet, ikkje skal ha 
oppsetjande verknad. 
 
9.2 Klagesaker 
I dei høve der eit statleg organ (Fylkesmannen m.m.) er klageinstans, skal komiteane 
sende klage på enkeltvedtak gjort av komiteane som 1. instans, vidare til dette 
organet, med mindre komiteane gjev klagaren medhald. 
 
9.3 Overordna prinsipielle vurderingar 
I enkeltvedtakssaker der det oppstår spørsmål av prinsipiell politisk karakter, kan 
komiteane ta slike saker opp med formannskap / kommunestyre til generell prinsipiell  
drøfting, avklaring og presisering før endeleg vedtak. Vedtak om å be om slike 
prinsipielle vurderingar kan gjerast med alminnelig fleirtal. 
 
§ 10 MØTEINNKALLING - GENERELLE 
SAKSHANDSAMINGSREGLAR 
Ordinære møte i styreorgana skjer i samsvar med møteplan, som er sett opp av 
ordførar i samråd med leiarane i styreorgana. Møte utover desse kan det kallast inn 
til når leiar eller minst 1/3 av medlemene krev det. 
 
Formannskapet og komiteane har rett og plikt til å handsama dei saker 
som fell inn under det einskilde styreorgan sitt saks- og ansvarsområde, jfr. 
ordføraren sin tildelingsrett av saker – jfr. neste pkt. 
 
Saker som femner om fleire styreorgan sitt arbeidsområde, skal berre handsamast av 
eitt organ. Ordføraren avgjer dette. I einskilde høve kan saker sendast på høyring i 
fleire politiske styringsorgan, før vedtaksorganet handsamar saka. 
 
I tillegg til det som er fastsett i særlege vedtak av kommunestyret, kan formannskapet 
og komiteane innanfor sitt arbeidsområde delegere vidare til rådmannen deler av sitt 
saksområde, så framt ikkje lover og føresegner er til hinder for det. 
 
For utgreiing av spesielle saker m.m. kan formannskapet eller dei andre komiteane 
nemna opp arbeidsutval /ad hoc-utval. Også tenestemenn o.a. som ikkje er politisk 
valde, men som sit inne med særleg fagkunnskap, kan vera med i slike utval. 
Møte i formannskap / komiteane er opne for publikum, om ikkje sakene er fortrulege, 
jfr. REGLEMENT FOR HERØY KOMMUNESTYRE. 
 
§ 11 INNSTILLINGAR TIL KOMMUNESTYRE 
Når formannskap og komiteane legg fram si innstilling for kommunestyret, skal 
innstillinga innehalda: 

 Rådmannen sine utgreiingar og forslag til innstilling. 
 Evt. røystingar og / eller merknader i andre organ. 



 Formannskapet / komiteane sine merknader, evt. fleirtals- og 
mindretalsforslag. Sluttar formannskapet/komiteane seg til rådmannen si 
innstilling, vert dette å protokollera. 

 Røystingane i formannskap og komiteane skal vera protokollerte slik at det 
tydeleg kjem fram kven som røysta kva (namn, parti). 

 
Sjølv om fleire politiske organ har gjeve sine merknader i ei sak, skal saka 
slutthandsamast berre av eitt politisk organ, og det skal berre liggja føre ei innstilling 
til kommunestyret. 
 
§ 12 SAKSORDFØRAR 
I dei tilfelle der det er ynskjeleg, peikar formannskap / komiteane ut saksordførarar 
for presentasjon av eventuelle fleirtals- og mindretalsinnsti llingar under handsaminga 
av saka i kommunestyret. 
 
§ 13 HØYRING 
Både formannskap og komiteane kan kalla inn til lukka eller opne høyringar 
eller temamøte for å få opplysning om eit saksområde som høyrer inn under deira 
særlege forvaltningsansvar. 
 
Vedkomande styreorgan har ansvaret for høyringa og avgjer tema, plan for 
gjennomføring av møtet og korleis møtet skal kunngjerast. Organet avgjer kva for 
personar, lag og organisasjonar m.m. som skal inviterast og kven som skal ha 
talerett. Organet kan avgjera at møta skal ta til med innlegg frå  namngjevne 
personar, at organet sine medlemer sti ller spørsmål og at ordet deretter vert fritt.  
Vedkomande styreorgan har, innanfor sitt saks- og ansvarsområde, rett til å ta 
sjølvstendige initiativ overfor administrasjonen for å be om opplysningar og 
utgreiingar. Ønskje om slik hjelp frå kommunen si forvaltning skal rettast til 
rådmannen. 
 
Møteleiaren eller den han / ho peiker ut, skal leia høyringa. Møteleiaren avgjer taletid 
for innlegg og kven som kan stilla spørsmål /ha innlegg. 
 
Det skal ikkje røystast eller treffast konklusjon i høyringsmøte t. Styreorganet avgjer i 
ordinært møte etterpå kva for konklusjonar som skal treffast, og oppfølging av det 
som kom fram under høyringa. 
 
Det skal utarbeidast referat frå høyringa. Referatet skal innehalda omtale av kva som 
var føre i møtet, kven som var ti l stades frå styreorganet og andre innkalla / inviterte, 
og kven som uttalte seg / svara på spørsmål. Om det skal førast meir detaljert referat 
ut over dette, vert å avgjera i det einski lde høve. 
 
§ 14 TALERETT - UTTALERETT 
Talerett har styreorganet sine medlemer, distriktsrevisor, ordføraren eller 
varaordføraren dersom han møter på vegne av ordføraren, rådmannen eller den som 
møter på hans vegne. 
 
Andre kan, når særskilde lovføresegner gjev rett til det, delta på møtet med dei rettar 
og plikter som gjeld i det einski lde høve. Dette gjeld t.d. representantar for statlege 
organ og styresmakter, representantar og fullmektigar for partar, representantar frå 



fagorgan eller fagpersonar med spesiell tilknyting til den enkelte sak. Formannskapet 
og komiteane kan elles, når styret finn dette rimeleg, gje andre høve til å koma til 
orde i møtet. 
 
Medlemar av Eldrerådet, Rådet for funksjonshemma og valde representantar for 
brukargrupper av kommunale tenester kan i særlege høve, når styreorganet finn 
dette føremålstenleg, få høve til å uttala seg eller gje kommentarar til ei einski ld sak. 
Slike grupper skal på førehand i rimeleg tid før møtet, melda frå til møteleiaren om eit 
slikt ynskje. Det er styreorganet gjennom fleirtalsvedtak som kan gje  
slikt løyve. 
 
§ 15 ETISK ÅTFERD OG REGLAR FOR ORDEN M.M. 
Alle som tek del i sakshandsamings- og vedtaksprosessen under møte i styreorgan 
(medlemer og varamedlemer, rådmann og dei som opptrer på hans vegner og evt. 
andre) skal følgja dei reglane for orden og etisk framferd. 
  



 

 

 

 

 

Kulturavdelinga 
 

 

 

17. mai komiteen 2015 – Moltustranda 
Alis Grete Nerlid 
 
 
  
 

 

DELEGERT VEDTAK 

  
 

Sakshandsamar: ENG Saksnr. 2015/882 
Utvalssaksnr:   Arkiv: 223 
  Vedtaksdato: 11.12.2015 

                              

ENKELTVEDTAK – med klagerett i samsvar med forvaltningslova kap. 6 
 
 
 Tilskot til 17. mai 2015 på Moltustranda Grendahus     

 
Med heimel i Herøy kommune sitt delegasjonsreglement – ”Delegasjon til 
administrasjonen” vedteke K-sak 79/12, og intern delegasjon frå rådmannen, vert det 
gjort slikt 
 
Vedtak: 
 
1. 17. mai komiteen for Moltustranda får eit tilskot til dekning av husleige og 
reinhaldsutgifter på i alt kr. 6 252 for 2015.  

2. Tilskotet vert dekt over post 14700.4011.385 Andre kulturaktivitetar  
 
 
Vedtaket kan påklagast til kommunen. Klagefristen er 3 veker, rekna frå den dagen brevet kom fram 
til påført adressat. Det er tilstrekkeleg at klagen er postlagd innan fristen. Klagen skal sendast 
skriftleg til det organet som har gjort vedtaket. Vis til vedtaket du klagar over, den eller dei endringar 
du ønskjer, og dei grunnane du vil vise til i klagen. Dersom du klager seint, slik at det kan være uklårt 
for oss om du har klaga i rett tid, må du også oppgje datoen denne meldinga kom fram. 

 
 
 

Kopi: 

Geir Egil Olsen    

 

 



 

 Side: 2 av 2 

 

Vedlegg: 
 
 
Saksopplysningar: 
Viser til dykkar søknad datert juni 2015 om tilskot til 17. mai arrangement på 
Moltustranda.  
 
Det vert opplyst i søknaden at 17. mai komiteen har hatt utgifter til husleige og reinhald 
på kr. 12 504 ifm. årets arrangement.  
 
Overskot etter arrangementa vert fordelt med 50 % til grendahuset og 50 % til anten 
korpset, idrettslaget eller bedehuset.  

 
 
Vurdering og konklusjon: 
Ved tilskot / refusjon til 17. mai-arrangement seier retningslinene at:  
 
1. «Herøy kommune kan vere med å dekkje inntil halvparten av husleigeutgiftene 
som 17-mai komiteen vert belasta i høve leige av lokale til 17-mai arrangement i 
komiteane sin regi». 
 
2. «Herøy kommune kan vere med å dekkje inntil halvparten av spesifiserte ekstra 
utgifter for vask som ikkje går inn i husleigesatsane».  
 
Med bakgrunn i retningslinene for utbetaling finn kommunen å kunne gje kr. 6 252 i 
tilskot. Tilskotet vert overført dykkar konto nr. 3909 30 36453.  
 
Viser elles til retningslinene for tilskot pkt. 4, der det heiter at evt. overskot for 17. 
mai arrangementet bør gå til lag/organisasjonar som er viktige medspelarar i 
avviklinga, og som vi skjønar de har ei fast ordning på. 
 
 
 
 
 
Eileen Gjerde  
Kulturleiar 
 

 

 

 



 

 

 

 

 

Kulturavdelinga 
 

 

 

17. mai komiteen Bergsøy 
c/o Berit R. Smådal 
Storetua 6 
6092 FOSNAVÅG 
 

 

DELEGERT VEDTAK 

  
 

Sakshandsamar: ENG Saksnr. 2015/882 
Utvalssaksnr:   Arkiv: 223 
  Vedtaksdato: 12.12.2015 

                              

ENKELTVEDTAK – med klagerett i samsvar med forvaltningslova kap. 6 
 
 
 Tilskot til 17. mai 2015 på Bergsøy     

 
Med heimel i Herøy kommune sitt delegasjonsreglement – ”Delegasjon til 
administrasjonen” vedteke K-sak 79/12, og intern delegasjon frå rådmannen, vert det 
gjort slikt 
 
Vedtak: 
 
1. 17. mai komiteen for Bergsøy får eit tilskot til dekning av husleige m.v., annonsering 

og lyd ved kransenedlegging på i alt kr. 10 768 for 2015.  
 

2. Tilskotet vert dekt over post 14700.4011.385 Andre kulturaktivitetar 
 
 
Vedtaket kan påklagast til kommunen. Klagefristen er 3 veker, rekna frå den dagen brevet kom fram 
til påført adressat. Det er tilstrekkeleg at klagen er postlagd innan fristen. Klagen skal sendast 
skriftleg til det organet som har gjort vedtaket. Vis til vedtaket du klagar over, den eller dei endringar 
du ønskjer, og dei grunnane du vil vise til i klagen. Dersom du klager seint, slik at det kan være uklårt 
for oss om du har klaga i rett tid, må du også oppgje datoen denne meldinga kom fram. 

 
 
 

Kopi: 
Geir Egil Olsen    
Eileen Gjerde    

Vedlegg: 
 
 
Saksopplysningar: 
Viser til dykkar søknad datert oktober 2015 om tilskot til 17. mai arrangementet på 
Bergsøya.  
 
I vedlagte søknad vert det opplyst at 17. mai komiteen har hatt utgifter til husleige og 
reinhald på kr. 17 335 ifm. årets arrangement, og at de søkjer om tilskot til dekning 
av kr. 10 768. 
 
17. mai komiteen har vedtatt at Bergsøy skulekorps får tildelt overskotet. 
 
 
Vurdering og konklusjon: 
Ved tilskot / refusjon til 17. mai-arrangement seier retningslinene at:  
 
1. «Herøy kommune kan vere med å dekkje inntil halvparten av husleigeutgiftene 
som 17-mai komiteen vert belasta i høve leige av lokale til 17-mai arrangement i 
komiteane sin regi».  
 
2. «Herøy kommune kan vere med å dekkje inntil halvparten av spesifiserte ekstra 
utgifter for vask som ikkje går inn i husleigesatsane».  
 
Med bakgrunn i retningslinene for utbetaling finn kommunen å kunne gje kr. 10 768 i 
tilskot. Tilskotet vert overført dykkar konto nr. 3909 30 43387.  
 
Viser elles til retningslinene for tilskot pkt. 4, der det heiter at evt. overskot for 17. 
mai arrangementet bør gå til lag/organisasjonar som er viktige medspelarar i 
avviklinga, og som vi skjønar de har ei fast ordning på. 
 
 
 
 
 
Eileen Gjerde  
Kulturleiar      

